
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 21 DE NOVEMBRO DE 2024 

 
 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
 
 
 
 
 
ROGOS E PREGUNTAS 

 
Rogos do Bloque Nacionalista Galego presentados oralmente 
 
 
1.- A baixada pola estrada dende Brexo Lema a altura de Meixigo dirección Cambre, e usada por moitos 
usuarios con unha velocidade moi alta, co conseguinte perigo para os peóns. Roga que se soliciten e 
instalen bandas rugosas cara a diminuíla. 
 
2.- Na estrada que vai dende o colexio Porto Faro en dirección o polígono do Temple, pasando por baixo 
da autoestrada, dende que se habilitou novamente unha nave comercial, os vehículos aparcan na zona 
das beirarrúas, estreitando perigosamente o vial, co conseguínte risco. Roga que se adopten as medidas 
precisas cara a garantir a seguridade. 
 
A Sra. Presidenta intervén e manifesta que se contestarán por escrito. 
 
 
Preguntas do PP presentadas por escrito 
 
 
 
“1ª En que estado se encontra a prórroga do contrato de emerxencia de limpeza de edificios municipais 
coa empresa TRAGSA?”. 
 
A Sra. presidenta intervén e manifesta que está informado en contra por Secretaría e Intervención con data 
do día 18 deste mes e se está a redactar a resolución pola alcaldía; que a empresa fai mañá os seis 
meses que comezou a prestar os seus servizos e a idea é facer entre hoxe e mañá a resolución para 
prorrogar o servizo. 
 
 
 
“2ª Cántos membros do corpo da policía local están neste momento en activo?”. 

A Sra. presidenta concede o uso da palabra ao Sr. Mallo Castro quen unha vez concedido, manifesta que 
neste intre hai tres membros en activo. 
 
 
 
“3ª Cando van a realizar os pagos pendentes ás asociacións?”. 
 
 
A Sra. presidenta concede o uso da palabra ao Sr. Mallo Castro quen unha vez concedido, manifesta que 
o antes que sexa posible. 
 
 “4ª En que situación se encontra a tramitación do convenio coas Anpas para o curso 2023-2024?”. 
 
A Sra. presidenta concede o uso da palabra ao Sr. Mallo Castro, quen unha vez concedido, manifesta que 
das cinco Anpas, os expedientes de catro delas, do Graxal, Brexo, Cambre e Sigrás xa están informados 
por Intervención, falta levantar o reparo e aprobar o pagamento; que respecto do Portofaro, a 
documentación se recibíu con posterioridade, que se informará por Intervención, que se levantará o reparo, 
se o houbese, e se aprobará o pagamento. 
 
 
Preguntas do Bloque Nacionalista Galego presentadas oralmente 
 
 
 
1.- Cal é o número de procesos xudiciais que se manteñen neste intre contra o concello de Cambre? 
 
2.- Cal é o criterio utilizado para denegar, neste caso bandas rugosas xs viciñxs que viven na estrada que 
vai dende Bribes pequeño a Ponte dos Galiñeiros? 
 
A Sra. presidenta intervén e manifesta que se contestarán por escrito. 
 
 

 

 

COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 
 
ROGOS E PREGUNTAS 

 
Rogos do Bloque Nacionalista Galego presentados oralmente 
 
 
1.-Nun dos edificios “As Carrozas” na Lagoa de Cambre, e nunha das rampas de baixada aos sotos, 
existen dende hai tempo unhas bolsas azuis, supostamente de algo para tirar, sen que se retire do lugar. 

Roga que se leve a cabo as medidas necesarias para evitar unha imaxe tan penosa no noso centro 
municipal. 
 
2.- Na estrada que vai dende Frais ao Espíritu Santo, na zona do polígono se veñen observando dende hai 
un tempo, que as beirarrúas dalgún tramo son usadas como aparcadoiro, impedindo a circulación con 
seguridade aos peóns. Roga que se rectifique esa situación pola vía pertinente. 
 
 
3.- As recentes bandas rugosas instaladas na proximidade do colexio de Brexo-Lema están causando 
moito malestar na veciñanza pola súa altura. Roga que se adapten a normativa e bo uso. 
 
A Sra. presidenta intervén e manifesta que os rogos números 1 e 2 se contestarán por escrito. Respecto 
do rogo número 3, a Sra. presidenta concede o uso da palabra ao Sr. González Leirós quen, unha vez 
concedido, manifesta que foi a Deputación provincial quen decidíu instalar as bandas rugosas, a solicitude 
dos veciños e da Anpa do colexio. 
 
A Sra. presidenta concede o uso da palabra ao Sr. Cubeiro Fernández quen, unha vez concedido, 
manifesta respecto das bandas rugosas no colexio de Brexo-Lema que non ten sinalización. 
 
A Sra. presidenta concede o uso da palabra ao Sr. Castro Uzal quen, unha vez concedido, manifesta que 
tal e como colocaron os carteis das bandas rugosas non se ven a tempo. 
 
 
Preguntas do Partido Popular presentadas por escrito 
 
A Sra. presidenta concede o uso da palabra ao Sr.Vázquez Pérez  quen, unha vez concedido, manifesta 
que como xa se abríu o parque Ramón Barba non formula a pregunta. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que se abríu a fase segunda do parque Ramón Barba, que é o verdadeiro parque; que falta a fase 
primeira, que calcula, se o tempo metereolóxico o permite, nuns dous meses e medio. 
 
 
Preguntas do Bloque Nacionalista Galego presentadas oralmente 
 
 
1.- As colonias felinas do Concello, en que situación están a día de hoxe? 
 
2.- Foron por fin recibidas as voluntarias que atenden as colonias felinas e que pediron cita co concelleiro 
delegado? 
 
3.- Respecto da actividade de costura onde houbo 28 solicitudes para 8 prazas, e visto que agora se 
dispoñen de menos máquinas que fai unhos anos, que pensa facer o governo?, tendo en conta que  
quedan desertas outras  por non ter o quorum mínimo. 
 
A Sra. presidenta intervén e manifesta que se contestarán por escrito. 

COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 
ROGOS E PREGUNTAS 

 
 
Preguntas do Bloque Nacionalista Galego presentadas oralmente 
 
 
 
1.-En varias ocasións tense observado que os traballadores de limpeza vial de EMSI, limpan cunetas de 
estradas de competencia da Xunta, en concreto na zona do Apeadoiro. Entra nas súas funcións facélo? 
 
 
2.- Dende vai tempo, vimos observando que o local social municipal colindante co que foi “O Bosque” ten 
un aspecto de total abandono. Que nos poden clarexar ao respecto? 
 
 
3.- Vista a publicación do Concello de Cambre, dos actos enmarcados dentro do 25 N día internacional 
contra a violencia  que se exerce contra as mulleres, ven unha exposición artística plástica que se titula 
“Mirada de Muller”. Preguntan dende o BNG, se a escolla das obras teñen contido de denuncia expresa da 
violencia, ou son simplemente obras feitas por mulleres? 
 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta que 
respecto da terceira pregunta, todas son mulleres, tanto a fotógrafa que expón como as cinco pintoras; que 
si hai algunha obra que está relacionada coa violencia de xénero, ou con algunha palabra ou algún feito, 
ou co que a pintora sente que pode ser unha agresión para a muller e outras son obras feitas por pintoras. 
 
 
 


